
كوردستاندا بخشێننەوەپێویستە بەرپرسان چاوێك بە وەرزشیی 

*بە بۆچوونی تۆ چی بكرێت باشــە بۆ ئەوەی ئاســتی 
ئەم یارییە پێش بكەوێت؟

-بــە دروســتكردنی تیپــی لاوان و تــازە پێگەیشــتووان و 
قوتابخانەكان و دابینكردنی پێداویســتییە وەرزشــییەكان بۆ 
تیپــی كچــان بێگومــان ئەم یارییە قۆناخی باشــتر دەبڕێت 

لە داهاتوودا.
*كێشەو گرفتی یاری تۆپی دەست لە چیدایە؟

-كەمكردنــەوەی پاڵەوانیەتــی لەم یارییــەدا ئەوە هۆكارە 
كــە ئــەم یارییــە گرفتــی هەیــە، هەروەهــا دابیننەكردنــی 

پێداویستییەكانیش هەر كێشەیە بۆ یاریزانان.
لــە  یارییــە  ئــەم  ئاســتی  كوردســتان  لــە  *بۆچــی 

بەرەوپاشچووندایە بەتایبەت لە ئاستی كچان؟
-چونكــە كــچ زیاتــر حەزی لە یــاری تۆپی باســكەیە، 
ئەوانــەی حــەز بــە یــاری تۆپی دەســتی دەكــەن ژمارەیان 
كەمــە، بــەڵام بــە هاندانــی یاریزانانی كچ بۆ ئــەم یارییە 

رەنگە بچێتە قۆناخی ترەوە.
*هیواو ئاواتت وەكو یاریزانێك لەم یارییە چییە؟

- بەدەســتهێنانی نازنــاوی خولــی كوردســتان كــە لــە 
تیپەكــەی ئێمــە نەچێتــە دەر هــەر وەكــو ســاڵی 2016 

*چۆن بوو یانەی ئەفرۆدێتت هەڵبژارد؟
-چونكــە یانــەی ئافرۆدێــت شــوێنی پێگەیاندنــی كچە 

یاریزانانە، بۆیە ئەم یانەیەم بۆ وەرزشكردن هەڵبژارد.
*لە ناو ئەم هەموو یارییە چۆن بوو یاری تۆپی دەستت 

هەڵبژارد؟
-وەكو یاریزان من بەشداریم كردووە لە زۆربەی یارییەكانی 
وەرزشــی، بەڵام لە كۆتاییدا خۆم لە یاری تۆپی دەســتی 

بینییەوەو توانیومە لەم یارییە سەركەوتوو بم.
*ئاســتی یــاری تۆپــی دەســت لــە كوردســتاندا چــۆن 

دەبینی؟
-تۆپــی دەســتی لــە كوردســتاندا گرنگــی زۆری پێــێ 
نادرێت وەكو یارییەكانی تۆپی باسكە و بالە، بۆ نموونە لە 
سلێمانی یەك تیپی تۆپی دەستی هەیە، لە هەولێریش دوو 
تیپ، ئەوەش نابێتە هۆكاری بۆ ئەوەی ئاســتی یارییەكە 

زۆر باش بێت.
*ئەی لەســەر ئاســتی عێراق چۆنی دەبینی كە تۆ لە 

هەردوو خول بەشداری؟
-بــە تەئكیــد لەســەر ئاســتی عێــراق گرنگــی زیاتــر بە 
یاریزانان و یارییەكە دەدرێت و دەرفەتی زیاتر دێتەپێش بۆ 
چاوكردنەوەی یاریزانان، ئەوەش دەبێتە هۆكاری ئەوەی كە 

ئاستی یاریزان باشتر بێت. 

سۆما عەلی یاریزانی تۆپی دەستی یانەی ئافرۆدێت:

سۆما عەلی یەكێكە لە یاریزانە هەرە بەتواناكانی یاری تۆپی دەستی لەسەر ئاستی كوردستان و 

عێراق و خاوەنی چەندین ئەنجامی شایستەیە لەگەڵ یانەی ئافرۆدێتی شاری سلێمانی كە تاكە یانەی 

تایبەت بە كچە وەرزشكارانی شارەكەیە لە یارییە جیاوازەكان. سۆما ئەمساڵ توانی لەگەڵ یانەی 

ئافرۆدێت لە بەدەستهێنانی نازناوی كوردستان و عێراق ئاستێكی بەرز پێشكەش بكات، جگە لە یانەی 

ئافرۆدێت بۆ یانەی سیروانی نوێ و هەڵبژاردەی عێراقیش یاری كردووە، لە پاڵەوانیەتی وڵاتانی 

عەرەبیش توانی ئاستێكی بەرز لەگەڵ هەڵبژاردەی تۆپی دەستی عێراق پێشكەش بكات. 

سۆما لەدایكبووی ساڵی 1993ی شاری سلێمانییەو دەرچووی ئامادەییەو ئێستا 

بەنیازە لە كۆلێژی پەروەردەیی وەرزشیی درێژە بە كاروانی وەرزشیی و خوێندنی 

خۆی بدات. بۆ لە نزیكەوە ئاگاداربوون لە ژیانیی وەرزشی ئەو وەرزشوانە چەند 

پرسیارێكمان ئاڕاستەی كردو ئەویش بەمشێوەیە وەڵامی پرسیارەكانی گوڵان-ی دایەوە.

*خانەوادەكــەت تــا چەنــد لــە وەرزش كردنــت هــاوكارت 
بوون؟

-دایكــم و براكــەم هەمــوو كاتێــك پشــتیوانم بــوون بــۆ 
وەرزشــكردن و هەركارێك كە ویســتوومە بیكەم لە ژیانمدا، 

بۆیە سوپاسی ئەو پشتگیرییەی خانەوادەكەم دەكەم.
* ئەگەر شتێكت ماوە لە كۆتاییدا؟

-دەستخۆشی لە هەر تاكێك دەكەم كە گرنگی بە وەرزش 
دەدات لــە كوردســتان و ئەوانــەی كە هەوڵــی پێگەیاندنی 
یاریزانان دەدەن، سوپاسی مامۆستا كوردۆ دەكەم كە منی 
گەیاند بەم ئاستەی ئێستام و هەموو كات پشتیوانم بووە. 
سوپاســی گۆڤــاری گوڵانیــش دەكــەم كە بــەردەوام هانی 
وەرزشــكاران دەدەن بۆ هاتنیان بۆ ناو وەرزش و پشــتگیری 

یاریزانان دەكەن بۆ دەركەوتنیان.

بەدەســتمان هێنا لەســەر ئاستی عێراق بەهیوای ئەوەشم لە 
ئاستی كوردستانیش ئێمە پاڵەوان بین.

*باشترین ئەنجامەكانت وەكو یاریزان؟
-بردنەوەی نازناوی كوردســتان لەگەڵ یانەی ئافرۆدێت 
و بەدەســتهێنانی پلەی ســێیەمی وڵاتانی عەرەبی لەگەڵ 

هەڵبژاردەی عێراق ئەوانە باشترین ئەنجامەكانمن.
*بەرنامەت بۆ داهاتووی خۆت چییە ؟

-بەهیــوای ئــەوەم بتوانم لە داهاتــوودا خزمەتی زیاتر بە 
رەوتی وەرزشیی بكەم لە كوردستان و ئاستی ئەم یارییەش 

زیاتر بەرەو پێش بچێت.
*پەیامت بۆ بەرپرسانی وەرزشی؟

-چاوێــك بە وەرزشــیی كوردســتاندا بخشــێننەوەو با ئەوە 
ببینن كەوا یاریزانانی كوردستان و كچانی وڵاتەكەمان چ 

ئاستێكیان هەیە.

دیمانە: كارزان كانەبی

دوای ئەوەی یاریزان )نیمار داسیلفا( لە یاری بەرشلۆنەو 
ڤالنسیا بە بوتڵێکی ئاو زامدار دەکرێت، پۆلیسی ڤالنسیا 
دوای بەدواچوونێکــی ورد ئــەو هاندەرە دەســتگیر دەکات، 

کە ئەو کارە ناشیاوەی ئەنجام داوە.
ئیســپانی  )AS(ی  رۆژنامــەی  بارەیــەوە،  لــەم 
بڵاویکردووەتــەوە، کــە دوای هەماهەنگیکردنــی یانــەی 
ڤالنســیا لەگــەڵ پۆلیســی شــارەکەو بــە پشتبەســتن بــە 
گرتــە ڤیدیۆیــی رووداوەکــە، توانیویەتــی 
بدۆزێتــەوەو  تۆمەتبارەکــە  کەســە 
بــکات،  دەســتگیری  دواتریــش 
هەروەها ئامــاژەی کردووە، کە 

یانــەی ڤالنســیا ئەگــەری هەیــە لەســەر ئــەم رووداوە کە 
توندوتیــژی هاندەرانــی دەســەلمێنێت، رووبــەڕووی ســزای 
توندی فیدڕاســیۆنی تۆپی پێی ئیســپانیا ببێتەوە، رەنگە 
ســزاکانیش لەگــەڵ دووبارەبوونــەوەی ئەو جــۆرە رووداوانە 
گواستنەوەی ژمارەیەک یاری بۆ دەرەوەی یاریگای یانە 

شەمشەمەکوێرەکان بێت.
لــە یــاری بەرشــلۆنەو ڤالنســیا کــە 3-2 لــە دواییــن 
چرکەکانــی یاریــدا بــۆ بەرژەوەنــدی بارســا تــەواو بــوو، 
هاندەرانی یانەی خاوەن یاریگا بە بوتڵی ئاو و گوتنەوەی 
دروشــمی ناشــیاو هێرشــیان کــردە بــۆ ســەر یاریزانانــی 

بەرشلۆنە.

دەستگیرکردنی ئەو هاندەرەی نیماری زامدار کرد

لەتازەتریــن لێدوانیــدا بۆ رۆژنامەکان )رائوول گۆنزالیس( ئەســتێرەی پێشــووی یانەی ریاڵ مەدرید 
پێشبینییەکانی خۆی بۆ براوەی خەڵاتی بالۆن دۆری ئەمساڵ ئاشکرا کرد.

لــەم بارەیــەوە، رائــوول پێیوایــە کە )کریســتیانۆ رۆناڵدۆ( هێرشــبەری یانەی شــاهانە باشــترین 
پاڵێــوراوە بــۆ بەدەســتهێنانی خەڵاتــی تۆپــی زێڕیــن، کــە لــە لایەن گۆڤــاری )فرانس 
فووتبــۆڵ( دابــەش دەکرێت، دوای ئەویش بە بۆچوونی یاریزانەکە هەر یەکە 
لە )لیونێل میسی( ئاستێرەی بەرشلۆنەو )ئەنتۆنیۆ گریزمان( هێرشبەری 
ئەتلەتیکۆ مەدرید شانبەشــانی رۆناڵدۆ لەســەر ستەیجی دابەشکردنی 

خەڵاتەکان بوونیان دەبێت و رکابەری دەکەن.
لەم بارەیەوە، رائوول ئاشکرای کردووە، کە ئاستی رۆنالدۆ و میسی 
لە خانەیەکی پێشــتر لە گاریس بەیل و گریزمان و نێیمار و ســوارێز 
دەبێت، گوتیشــی: رۆناڵدۆ بەهۆی بەدەســتهێنانی چامپیۆنزلیگ و 

یۆرۆ چانسی بردنەوەی لە هەموو پاڵێوراوەکان زیاتر دەبێت.
لە کۆتاییدا سەبارەت بە بەراوردکردنی ئاستی رۆناڵدۆ و لیونێل 
میســی، رائوول گوتی: ئاســتی هەردووکیان وەک یەک لەقەڵەم 
دەدەم، هەردووکیان باشــترین یاریزانن، بەڵام شــێوازی یاریکردنیان 

جیاوازە.

رائوول گۆنزالیز پێشبینییەکانی لەسەر 
خەڵاتی بالۆن دۆر ئاشکرا دەکات

دیبالا باسی گرێبەستە 
گەورەکەی بەرشلۆنە دەکات
ئەســتێرەی  دیبــالا(  )پاولــۆ  رۆژنامەوانیــدا  لەلێدوانێکــی 
لاوی یانــەی یۆڤینتــۆس، باســی گرێبەســتێکی گــەورەی 
رەتکردنــەوەی  هــۆکارەی  و  دەکات  بەرشــلۆنە  یانــەی 

گرێبەستەکەش ئاشکرا دەکات.
بــە  ئەرژەنتینییەکــە  یاریزانــە  لەمبارەیــەوە، 
رۆژنامەنووسان دەڵێت: لە میرکاتۆی ئەم هاوینەدا 
یانــەی یۆڤێنتــۆس گرێبەســتێکی گــەورەی بــە 
بــڕی 80 ملیــۆن یــۆرۆی یانــەی بەرشــلۆنە 
دەکــەم  سوپاســیان  منیــش  رەتکردووەتــەوە، 
لەبــەر ئــەوەی ئــەوان باوەڕیان بــە تواناکانی 
مــن هەیە، خۆشــحاڵم لەگــەڵ یۆڤینتۆس 
و نازانــم تــا کەی لێرە دەمێنمــەوە، بەڵام 
گــەر لێرە رۆیشــتم بەدڵنیاییــەوە روو لە 

یانەیەکی گەورە دەکەمەوە.
لەکۆتاییــدا، دیبــالا کــە تەمەنی 
کــە  رایگەیانــد  ســاڵە   22
بتوانێــت  داهاتــوو  لــە  خوازیــارە 
چامپیۆنزلیــگ  نازنــاوی 
خەونــە  و  بهێنێــت  بەدەســت 
گەورەکەشــی بەرزکردنەوەی 
لەگــەل  مۆندیالــە  جامــی 
تانگــۆی  هەڵبــژاردەی 
لەمباریــەوە  ئارژەنتیــن، 
دەڵێــت: گــەر مۆندیــال 
بکەیــن،  دەســتەبەر 
لەوانەیە لە خۆشییان 
دەســت  لــە  هۆشــم 

بدەم.

زش
وەر

63 ژمارە )1096(  2016/10/31



ژمارە )1096(  642016/10/31

زش
وەر

رامیار ئازاد چاوی 
لە گۆڵكاری یانە 

ئەڵمانییەكەیە

باشتربوونی رەوشی وەرزشیی، بەتایبەتی لەم قەیرانەدا ئەوە 
كارێكی زۆر پێویستە، یەكەمجاریشە كەوا كەرتی تایبەت 
پشتگیری یاری بالە دەكەن لە كوردستان، من دەستخۆشی 
لە كۆمپانیای ناس پیی دەكەم بۆ سپۆنسەری كردنی ئەم 
پاڵەوانیەتییە، ئامادەبوونی ئەم هەموو هاندەرە وەرزشییەش 

ســەركەوتنی  لەخۆیــدا  خــۆی 
خولەكــە بــوو. بەهیــوای ئەوەم 

كۆمپانیاكانــی تریــش چــاو 
لــەم كۆمپانیایــە بكەن بۆ 
ئــەوەی زیاتر پشــتگیری 
كوردســتان  وەرزشــی 
بكرێــت و خولــی زیاتــر 
بــۆ یارییەكانــی تریــش 
بــاوەش  و  بكرێتــەوە 

لاوان  و  گەنجــان  بــۆ 
بكرێتەوە.«

دوای ئــەوەی بــۆ مــاوەی یــەك هەفتە لە شــاری هەولێر 
پێكەوەژیــان  بالــەی  خولــی  تایبەتــەوە  كەرتــی  لەلایــەن 
دوای  بەڕێوەچــوو،  كوردســتان  شــارەكانی  یانەكانــی  بــۆ 
ئــەكادو  یانــەی  هــەردوو  یــاری  چەندیــن  ئەنجامدانــی 
پێشــمەرگەی ســلێمانی گەیشــتنە یــاری كۆتایــی و لــە 
ئەنجامیشــدا بالــەی پێشــمەرگەی ســلێمانی نازناوەكــەی 
بەدەســت هێنــاو بــووە پاڵەوانی خولــی بالــەی پێكەوەژیان. 
ئەوە چەندین جارە بۆ خولە وەرزشییەكان پشت بە كۆمپانیا 
و كەرتــی تایبــەت دەبەســترێ. دكتــۆر ســەڵاح كانەبــی 
راهێنــەری یانــەی پێشــمەرگەی ســلێمانی كــە پاڵەوانــی 
خولەكــە بــوو، لە بارەی هاوكاریكردنــی كەرتی تایبەت بۆ 
وەرزش تایبەت بۆ گۆڤاری گوڵان گوتی: »كارێكی زۆر 
باشــە كەوا كەرتی تایبەت و كۆمپانیاكان بتوانن هاوكاری 
بەردەوامی وەرزشیی بكەن بۆ بەڕێوەچوونی خولەكان و ببنە 
سپۆنسەری ئەنجامدانی خولەكان، چونكە پشتگیریكردنی 
یاریزانان و تیپەكانی وەرزشــیی دەبێتە فاكتەرێكی باش بۆ 

راهێنەری تیپی بالەی پێشمەرگەی سلێمانی داوای 
پشتگیریی كۆمپانیاكان دەكات

دوای ئەوەی رامیار ئازادی هێرشبەری پێشووی یانەی 
وەرزشــیی هەولێــر گەشــتی تاراوگەی كــرد، لە وڵاتی 
ئەڵمانیا بەمەبەستی درێژەدان بە ژیانی وەرزشیی خۆی 
توانی لەگەڵ یانەی VfB Lübeck ی پلەچواری 
ئەڵمانی گەیشتە رێككەوتن، لەدوای دەستپێكی وەرزی 
نــوێ خولی پلەچواری یانەكانی ئەڵمانیا رامیار توانی 
لەگــەڵ یانەكــەی ئاســتێكی بــەرز پێشــكەش بــكات و 
ئێستا هەوڵی بەدەستهێنانی نازناوی گۆڵكاری خولەكە 
دەدات، لــەم بارەشــەوە رامیار ئازاد لــە وڵاتی ئەڵمانیاوە 

بــۆ گۆڤــاری گــوڵان گوتی: »ئەمســاڵ لەگــەڵ ئەم 
یانەیــە درێــژەم بــە كاروانــی وەرزشــیی داوە، ئێســتا لــە 
خولــی پلەچــواری یانەكانی ئەڵمانیا یــاری دەكەم و لە 
 VfB كــۆی ئەنجامدانــی 14 یــاری لەگــەڵ یانــەی
Lübeck 11 گۆڵــم تۆماركــردووەو هەوڵــدەدەم زیاتــر 
دەربكــەوم لــە یارییەكانــی ئــەم وەرزی خولــی ئەڵمانی، 
بەهیوای ئەوەشــم بتوانم ئاســتی باشتر پێشكەش بكەم و 
بتوانم هەنگاو بنێم بۆ ئەوەی لەدەرگای یانەی گەورەتر 

بدەم لە یانەكانی ئەڵمانیا«.

دوای ئەوەی یانەی وەرزشیی پێشمەرگەی 
هەولێر دەستی بە ئامادەكارییەكانی كرد بۆ دەستپێكی وەرزی 

نــوێ خولــی نایابی یانەكانی كوردســتان كە بڕیارە پێنج شــەممەی داهاتوو 
یارییەكانــی بــە بەشــداری 14 یانــە كــە دابەشــكراون لەســەر دوو كۆمەڵــە یارییەكانی 

بەڕێوەبچێت، یانەی پێشمەرگەی پیرمام ماوەیەكی زۆرە لە ئامادەكاری چڕدایە بە ئامانجی 
بەدەستهێنانی ئەنجامی شایستە لە دەستپێكی خولەكە كارگێڕی یانەكەش بڕی پارەی پێویستی بۆ 

گرێبەستی یاریزانانی دابین كردووە، لەبارەی دابینكردنی گرێبەستەكانیش نیهاد عادل جێگری سەرۆكی 
یانەی وەرزشیی پێشمەرگەی هەولێر بۆ گۆڤاری گوڵان گوتی: »ئامادەكارییەكانمان زۆر باشەو ئێستا هیچ 

گرفتێكمان نییە، چونكە كەمپی مەشقیمان ئەنجامداوەو ئامادەین بۆ دەستپێكی وەرزی نوێ خولەكە، یاریزانەكان 
لەو پەری ئامادەباشیدان بۆ ئەوەی یەكەم یاری ئەنجام بدەن لە خولەكە.« لەبارەی دابینكردنی بڕی یەكەمی بەشی 
گرێبەستەكانیش نیهاد گوتی: »ئێمە پارەمان ئامادە كردووە بۆ ئەوەی لە ئایندەیەكی نزیك بەشی یەكەمی گرێبەستی 
یاریزانەكانــی خۆمــان بدەیــن بــە یاریزانەكانمــان بۆ ئەوەی ئەوانیش بتوانن ئاســتی باشــتر پێشــكەش بكــەن لەیارییەكانی 

دەســتپێكی وەرزی نوێ خولەكە.« گوتیشــی: »ئەوان مافی خۆیانە كە بڕی یەكەمی گرێبەســتەكانیان وەربگرن، 
ئێمــەش هەرچــی بــاش بێــت بــۆ یانەكەمــان ئەنجامی دەدەین، بــۆ ئەوەی بتوانیــن لەم وەرزەدا ئاســتی باش 

پێشكەش بكەین لە خولی نایابی یانەكانی كوردستان لە وەرزی نوێدا.

پێشمەرگە پارەی 
گرێبەستی 

یاریزانانی دابین 
دەكات

